
ახალი კორონავირუსის (COVID-19) შესაძლო გავრცელების პრევენციის მიზნით ქალაქ 
ქუთაისის მუნიციპალიტეტის მერიაში საქმიანობის განსაკუთრებულ ღონისძიებათა 

განსაზღვრის შესახებ

საქართველოს ორგანული კანონის „ადგილობრივი თვითმმართველობის კოდექსი“ 54-
ე მუხლის პირველი პუნქტის „ე.ე“ ქვეპუნქტისა და „ახალი კორონავირუსის (COVID-19) 
შესაძლო გავრცელების პრევენციის მიზნით საჯარო დაწესებულებებში საქმიანობის 
განსაკუთრებულ ღონისძიებათა განსაზღვრის შესახებ“ საქართველოს მთავრობის 2020 წლის 
12 მარტის N529 განკარგულების საფუძველზე;

ვ ბ რ ძ ა ნ ე ბ:
1. ქალაქ ქუთაისის მუნიციპალიტეტის მერიაში მიღებულ იქნეს გადაწყვეტილება 

2020 წლის 13 მარტიდან 14 (თოთხმეტი) კალენდარული დღის განმავლობაში მუშაობის 
დისტანციურ რეჟიმზე გადასვლასთან დაკავშირებით.

2. 2020 წლის 13 მარტიდან 14 (თოთხმეტი) კალენდარული დღის განმავლობაში 
სრულ დისტანციურ სამუშაო რეჟიმზე გადავიდნენ ქალაქ ქუთაისის მუნიციპალიტეტის 
მერიის ის პირველადი სტრუქტურული ერთეულები (სამსახურები), რომლებსაც არ უწევთ 
მოქალაქეებთან უშუალო შეხვედრები, კერძოდ:
             ა) ქალაქ ქუთაისის მუნციპალიტეტის მერიის შიდა აუდიტის სამსახური;

ბ)  ქალაქ ქუთაისის მუნიციპალიტეტის მერიის საფინანსო პოლიტიკისა და 
სახელმწიფო შესყიდვების სამსახური;

გ) ქალაქ ქუთაისის მუნიციპალიტეტის მერიის ეკონომიკური განვითარების, 
ადგილობრივი თვითმმართველობის ქონებისა და ტრანსპორტის მართვის სამსახური;

დ). ქალაქ ქუთაისის მუნიციპალიტეტის მერიის სამხედრო სამსახური.
3. 2020 წლის 13 მარტიდან 14 (თოთხმეტი) კალენდარული დღის განმავლობაში 

ნაწილობრივ დისტანციურ რეჟიმზე გადავიდნენ ქალაქ ქუთაისის მუნიციპალიტეტის მერიის 
ის პირველადი სტრუქტურული ერთეულები (სამსახურები), რომლებსაც მოქალაქეებთან 
უშუალო შეხვედრები უწევთ, კერძოდ:

ა) ქალაქ ქუთაისის მუნციპალიტეტის მერიის ადმინისტრაციული სამსახური;
ბ) ქალაქ ქუთაისის მუნციპალიტეტის მერიის სოციალურ საკითხთა სამსახური;
გ) ქალაქ ქუთაისის მუნციპალიტეტის მერიის ზედამხედველობის სამსახური;
დ) ქალაქ ქუთაისის მუნციპალიტეტის მერიის საბინაო ინფრასტრუქტურის მართვისა 

და განვითარების  სამსახური;
ე)ქალაქ ქუთაისის მუნციპალიტეტის მერიის ინფრასტრუქტურის განვითარების, 

კეთილმოწყობისა და დასუფთავების სამსახური;



4. წინამდებარე ბრძანების მე-2 პუნქტში მითითებულ ქალაქ ქუთაისის 
მუნიციპალიტეტის მერიის პირველად სტრუქტურულ ერთეულებში (სამსახურებში) 
დასაქმებულმა პირებმა სამუშაო შეასრულონ დისტანციურად, უშუალო ხელმძღვანელის მიერ 
გაცემული დავალების შესაბამისად.

5. წინამდებარე ბრძანების მე-3 პუნქტში მითითებულ ქალაქ ქუთაისის 
მუნიციპალიტეტის მერიის პირველად სტრუქტურულ ერთეულებში (სამსახურებში) 
დასაქმებული პირები მორიგეობით გამოცხადნენ სამუშაო ადგილზე და შეასრულონ მათზე 
დაკისრებული მოვალეობები. 

6. სამსახურში არ გამოცხადდეს ქალაქ ქუთაისის მუნიციპალიტეტის მერიის ის 
თანამშრომელი (პოლიტიკური თანამდებობის პირი, საჯარო მოსამსახურე, მათ შორის, 
პროფესიული საჯარო მოხელე, შრომითი ან ადმინისტრაციული ხელშეკრულებით 
დასაქმებული პირი):

ა) რომელიც წინამდებარე ბრძანების გამოცემამდე ბოლო 7 კალენდარული დღის 
განმავლობაში იმყოფებოდა ჯანმრთელობის დაცვის მსოფლიო ორგანიზაციის მიერ 
იდენტიფიცირებულ ახალი კორონავირუსის მაღალი გავრცელების ქვეყანაში (ჩინეთის 
სახალხო რესპუბლიკა, სამხრეთ კორეა, იტალიის რესპუბლიკა, ირანის ისლამური 
რესპუბლიკა, ავსტრიის რესპუბლიკა, საფრანგეთის რესპუბლიკა, გერმანიის ფედერაციული 
რესპუბლიკა, ესპანეთის სამეფო) ან მოემგზავრება ასეთი ქვეყნების გავლით − საქართველოში 
დაბრუნებიდან 2 კვირის განმავლობაში;

ბ) რომელიც წინამდებარე ბრძანების გამოცემის დროისთვის ან შემდეგ იმყოფება ამ 
პუნქტის „ა“ ქვეპუნქტით განსაზღვრულ ქვეყანაში და დაბრუნდება საქართველოში − 
საქართველოში დაბრუნებიდან 2 კვირის განმავლობაში;

გ) რომელსაც კონტაქტი ჰქონდა იმ პირთან, რომელსაც დაუდასტურდა ახალი 
კორონავირუსი.

7. წინამდებარე ბრძანების მე-6 პუნქტით განსაზღვრულმა პირებმა: 
ა) ამავე ბრძანების მე-6 პუნქტით გათვალისწინებული 2-კვირიანი პერიოდი გაატაროს 

თვითიზოლაციის წესების დაცვით;
ბ) სამსახურში გამოუცხადებლობის მიზეზისა და რისკჯგუფში შემავალ პირთან 

კონტაქტის შესახებ ინფორმაცია მიაწოდოს ქალაქ ქუთაისის მუნიციპალიტეტის მერიის 
ადმინისტრაციული სამსახურის ხელმძღვანელის მოადგილეს, ხელმძღვანელის მოვალეობის 
შემსრულებელს გ. სვანიძეს და გადავიდეს თვითიზოლაციის რეჟიმში;

გ) შესაძლებლობის შემთხვევაში, სამუშაო შეასრულოს დისტანციურად, უშუალო 
ხელმძღვანელის მიერ გაცემული დავალებების შესაბამისად.

8. ეპიდემიური საფრთხის შემცირებამდე შეიზღუდოს სამსახურებრივი 
მივლინებები, გარდა განსაკუთრებული შემთხვევებისა.

9. ეპიდემიური საფრთხის შემცირებამდე:
ა) ქალაქ ქუთაისის მუნიციპალიტეტის მერიაში შეიზღუდოს საჯარო ღონისძიებების 

ორგანიზება გარეშე პირთა მონაწილეობით;
ბ) ქალაქ ქუთაისის მუნიციპალიტეტის მერიის ადმინისტრაციულმა სამსახურმა 

უზრუნველყოს გარეშე პირთა დაშვებისა და გადაადგილების მაქსიმალური 
შეზღუდვა/რეგულირება;

10. ცნობად იქნეს მიღებული, რომ დისტანციურ სამუშაო რეჟიმში გადასვლა არ 
ნიშნავს სამუშაო საათების შემცირებას ან თანამშრომელთა შვებულებაში ყოფნას. საჭიროების 
შემთხვევაში, დისტანციურ სამუშაო რეჟიმში გადასული თანამშრომელი სამსახურში 
მოთხოვნისთანავე, დაუყოვნებლივ (არაუგვიანეს 1 საათისა) უნდა გამოცხადდეს.

11. ცნობად იქნე მიღებული, რომ დისტანციურ რეჟიმზე გადასულ ან/და 
წინამდებარე ბრძანების მე-6 პუნქტით განსაზღვრულ პირებს  უნარჩუნდება შრომის 
ანაზღაურება.



12. ქალაქ ქუთაისის მუნიციპალიტეტის მერიის ადმინისტრაციული სამსახურის 
ადამიანური რესურსების მართვისა და განვითარების განყოფილებამ /შ. ხურციძემ/ 
უზრუნველყოს წინამდებარე ბრძანების გაცნობა ქალაქ ქუთაისის მუნიციპალიტეტის მერიის 
თანამშრომლებისათვის (პოლიტიკური თანამდებობის პირი, საჯარო მოსამსახურე, მათ 
შორის, პროფესიული საჯარო მოხელე, შრომითი ან ადმინისტრაციული ხელშეკრულებით 
დასაქმებული პირი).

13. ბრძანების შესრულების კონტროლი განახორციელოს ქალაქ ქუთაისის 
მუნიციპალიტეტის მერის მოადგილემ, ნ. თვალთვაძემ.

14. ბრძანება შეიძლება გასაჩივრდეს კანონით დადგენილი წესით, ქუთაისის 
საქალაქო სასამართლოში / ვ. კუპრაძის ქ. N11/ მისი გაცნობიდან ერთი თვის ვადაში.

15. ბრძანება ძალაში შევიდეს კანონით დადგენილი წესით.
16. ბრძანება გამოქვეყნდეს ქალაქ ქუთაისის მუნიციპალიტეტის მერიის 

ოფიციალურ ვებ გვერდზე http://kutaisi.gov.ge/. 

გიორგი ჭიღვარია

ქალაქ ქუთაისის მუნიციპალიტეტის მერი

http://kutaisi.gov.ge/

